
Har du valgt? - Andakt av Erling Niclasen -

Det er helt rett. Valg til Stortinget 
er over for denne gang og vi får 
ønske alle de 169 representant-
ene lykke til. De er valgt av oss 
for å gjøre en viktig jobb for oss.
Men det var ikke dette valget 
som jeg tenkte på når jeg spurte 
i overskriften om du har valgt. 
Det er et helt annet valg, som 
ikke er tidsbegrenset til fire 
år,  men som har et evighets-
perspektiv. Valget handler om 
vår kristne tro og hva vi vil gjøre 
med den.
 
Ja, men trenger vi å gjøre noe 
med den? Landet vårt er et 
kristent land, jeg er døpt og 
konfirmert, er ikke det nok,  
spør du kanskje.
 
Jeg var bare en ungdom da jeg 
valgte å være kristen. Jeg ble 
lært opp til at jeg måtte ta stand-
punkt til troen, måtte velge. Og 
jeg valgte Jesus. Ulikt mange 
andre valg så har dette valget 
fulgt meg hele livet. Jeg beskriv-
er meg som en kristen mann. En 
helt vanlig mann, absolutt ikke 
en helgen selv om jeg velger å 
tro, men en som er bevisst på at 
troen gir forpliktelser, utfordring-
er og privilegier.
 
Det sistnevnte vil jeg fortelle 
deg litt om. Jeg føler det som et 
stort privilegium å kunne hvile 
i min tro i alt som møter i livet. 
Vi vet alle at livet er en blanding 

av godt og vondt, glede og sorg, 
friskhet og sykdom. Uansett, så 
har jeg min tro som jeg 
kan hvile i, jeg kan 
be til Gud, søke 
trøst, veiledning 
og hjelp. Han 
avviser meg 
heller ikke 
om jeg blir 
skuffet eller 
rasende på 
han, men 
jeg føler  
at jeg blir 
møtt med 
forståelse  
og hjelp. 
 
Vi lever i en tid hvor 
det er mer viktig enn 
noen gang at vi tar et bevisst 
valg når det kommer til vår tro. 
Det er ikke nok at vårt land er 
betegnet som kristent. Vi som 
borgere av dette landet må også 
erkjenne oss som kristne, kjenne 
den kristne tro og hva den står 
for. Jeg tror at vi da kan på en 
sterkere måte møte utfordinger 
som kan oppstå i møte med 
andre kulturer. Da vet vi hvem  
vi er og hva vi står for.
 
Jeg er stolt over å være kristen. 
Kristen tro er romslig, den fortel-
ler om tilgivelse og kjærlighet. 
Åttende kaptittel i Paulus brev  
til Romerne begynner med disse  
 

flotte ordene: «Så er det da 
ingen fordømmelse for dem som 

er i Kristus Jesus.» Jeg er 
ingen teolog og kun 

alminnelig kjent 
i Bibelen, men 

jeg ønsker å 
holde frem 
det gode, 
det sentrale 
med evan-
geliet. Ordet 
evangeliet 
betyr «Gode 

nyheter».  
Det var det 

Jesus kom med 
fra Gud. Gode 

nyheter om at vi 
mennesker er forsonet 

med Gud.
 
Jeg kunne godt dykket ned i 
Bibelen og funnet i den tekst 
som kan være fordømmende og 
vond for enkeltpersoner eller 
grupper, deres handlinger eller 
holdninger, men jeg vil gjøre det 
enkelt og holde fram det gode 
gamle evangelium. 

 
Det er valg.  

Valget er ditt.  
Godt valg.

Du er litt sent ute, tenker du kanskje. Det er noen uker siden valglokalene ble stengt!

Konfirmantar på tur
Første helga i september var det klart for den årlege sykkelturen for konfirmantane frå Ølve, Hatle-
strand og Varaldsøy. Same helga var og konfirmantane frå Halsnøy og Husnes-området på weekend  
til Brandøy. Her ser du nokre glimt frå to flotte turar. I midten av oktober skal neste pulje med  
konfir-mantar til Brandøy på leir.

Søndag 24. august inviterte gamlepresten i Fjelberg og Eid sokn, Jan 
Ove Totland, og kona Marit Elisebet til gudsteneste med påfølgjande 
kyrkjekaffi i Fjelberg kyrkje og prestegard. Dette er ein tradisjon dei 
har hatt sidan Jan Ove tok til som sokneprest i januar 2015 med unna-
teke under covid og jubileumsåret for Fjelberg kyrkje i 2022. Sjølv om 
han no er pensjonist og aktiv bestefar på heiltid, synest både han og 
Marit Elisebet  det er stas å innbe til denne samlinga i prestegarden i 
Fjelberg.

Fjelberg kyrkje og prestegard
I strålande sol ynskte det blide 
paret oss velkomne då ferja la til 
kai på Fjelbergøy. Å kome opp til 
kyrkja og prestegarden er alltid ei 
oppleving. Det er som eit smykke 
i leia gjennom Fjelbergsundet, 
slik det var naturleg å byggje ei 
kyrkje då sjøvegen var viktigaste 
ferdselsveg.

I dag var det også fleire som var 
her for første gong, frå Stord, 
Bømlo og Åkra. Kameraet var flit-
tig i bruk, og mange historiar vart 
delte om den gamle kyrkjestaden 
og livet i prestegarden frå seinare 
tid. Den første stavkyrkja  som 
stod her, er datert tilbake heilt til 
1177, og den noverande  lang-
kyrkja blei bygd i 1722.

Gudsteneste
Etter litt drøs på kyrkjebakken, 
feira følgjet gudsteneste med Jan 
Ove Totland som prest og Thor-
vald Gjerde som organist. Teksten 
for dagen frå  Joh 8, 31-36 var god 
å ta med: Får Sonen gjort dykk 
frie, blir de verkeleg frie! Jesus er 
sanninga, og sanninga skal gjere 
oss frie. Djupast sett er det nåden 
det handlar om.

Kyrkjekaffi med utstilling
Marit Elisebet ynskte oss 
velkomne til prestegarden. I 
stasstova var kakebordet svært 
innbydande, og vertskapet hadde 
fått god hjelp av ei søster av Marit 
og svoger. Innleiingvis fortalde 
Marit Elisebet litt om bilda, og vi 

Flott søndag på Fjelbergøy

fekk høve til å kjøpe både bilde, 
bøker og kort. Mange kjenner 
allereie paraplybilda hennar som 
gjerne symboliserer relasjonar 
og kjensler. Det kan vere at du 
står åleine, fleire saman eller tett 
saman med andre. Paraplyen er 
eit vern. Eit nytt og nydeleg motiv 
var bildet av blåfuglen som slår 
opp vengene for å verne ungane i 
reiret. Så møter vi fredsdua, men 
også ei fredsdue med mykje kaos 
rundt. Det får oss til å tenkje på 
verdsituasjonen no. Kan det bli 
fred med så mykje krig og konf-
likt? Spesielt lidingane på Gaza 
opptek  mange av oss, noko som 
for Marit Elisebet  kjem til uttrykk 
både gjennom bilde og handling.

Formidling
Marit Elisebet fortel at det er 
tankar rundt dette og andre ting 
som inspirerer henne til å male. 
Det som ho er oppteken av, for-
midlar ho gjerne på denne måten. 
I utstillinga var det også vakre 
bilde med motiv frå heimstaden 
Skudeneshavn. Marit Elisebet er 
ei produktiv dame og har allereie 
seld over 1000 bilde både i inn- 
 og utland. Ho har sin eigen blogg: 
www.marittotland.no, og på Valen 
opnar ho dørene til Galleri Naut-
hydlaren etter avtale.

Så er det tid for å rusle ned til 
ferjekaien etter ein flott dag i 
Fjelberg kyrkje og prestegard.  
Jan Ove og Marit Elisebet følgjer 
med og vinkar farvel. 

Gunn Judith Dale

Kontorsekretær Ann Helen Collins 
ved kyrkjekontoret i Kvinnherad 
fører detaljert statististikk over  
talet på deltakar på alle arrange-
ment i kyrkjene. Tala blir sende til 
Statistisk Sentralbyrå som lagar 
oversyn over besøket i alle sokn i 
landet.
I dei 12 kyrkjene i Kvinnherad 
kom det i 2015, for ti år sidan, 
21013 deltakarar til gudstenest-
ene. I 2024 var talet 13633, altså 
ein klar nedgang. I 2015 kom 
det i gjennomsnitt 530 på kvar 
gudsteneste til saman i dei 12 
kyrkjene, i 2024 var talet 426. 
Tala for Fjelberg og Eid sokn viser 
at i 2015 var det i alt 3958 perso-
nar som deltok på gudstenester i 
dei to kyrkjene i sokna. I 2024 var 
det 2502 som kom til kyrkje. Det 
er ein nedgang på 1456 personar. 
Men sidan talet på gudstenester 
er redusert i ti-årsperioden, vart 
det gjennomsnittlege talet på 
besøk per gudsteneste uendra; 
61 deltakarar på kvar gudsteneste 
både i 2015 og i 2024. 
I Husnes og Holmedal sokn kom 
det flest, i 2015 i alt 7800 som var 
til stades på arrangement i dei to 
kyrkjene i sokna. I gjennomsnitt 
var besøket 70 personar på kvart 
arrangement. I 2024 viser tala at 
det kom det 4990 personar i dei 
to kyrkjene, som tilsvarar 77 per 
arrangement.  

Færre kjem til gudsteneste
Høgast frammøte etter innbyg-
gjartalet er det på Varaldsøy. Der 
møtte i gjennomsnitt 36 personar 
til gudstenestene i fjor, det er 
om lag tredjeparten av folket på 
øya. Også i Åkra kjem det relativt 
mange til gudstenestene, 22 i 
gjennomsnitt per gudsteneste, 
og der bur det 134 medlemer i 
kyrkja.
Til samanlikning kom det i største 
sokna, Husnes og Holmedal, 77 
personar per gudsteneste, og der 
bur det om lag 5000 kyrkjemedle-
mer.
Andelen av innbyggjarane i 
Kvinnherad som er medlem i 
kyrkja var i 2016 87 %, i 2024 
var prosenten gått ned til 83. 
På landsbasis er 61 % av dei 
5.572.000 innbyggjarane medlem 
i Den norske kyrkja.
Det skjer mangt anna i kyrkjene 
enn gudstenester. Kyrkja står for 
trusopplæring for born og unge i 
dei fleste soknene. Det er frivillig 
å vera med, og mange møter opp. 
I Rosendal og på Valen arrangerer 
frivillige trusopplæring. Lys vaken 
og Tårnagentane er arrangement 
for skuleborn. 
Det kan vera stor skilnad i fram-
møtet frå søndag til søndag. 
På konfirmasjonsdagar kjem 
det oftast fullt hus, like eins på 
julaftan.

Kvinnherad skil seg ut på den 
måten at ein stor andel av dei 
fødde vert døypte og dermed 
medlemer i kyrkja. I året 2022 
vart 95 % av alle nyfødde i Husnes 
og Holmedal sokn det året, 
døypte. På landsbasis er det 51 %.
I heile Kvinnherad kommune er 
prosenten endå høgare, der var 
talet på dåpsborn 105 % av talet 
på fødde. Det høge talet kjem av 
ein del foreldre med tilknyting til 
Kvinnherad som bur andre stader, 
let borna bli døypte i kyrkjene i 
Kvinnherad. 
Også talet på konfirmantar er 
høgare enn i landet elles. 86 % av 
dei som var døypte og var 15 år 
gamle, vart i 2022 konfirmerte i 
kyrkja. I landet sett under eitt er 
andelen 66 %. 
Kvinnherad kyrkje i Rosendal er 
den mest populære for vig-
sler. Tolv par valde å gifta seg i 
Kvinnherad-kyrkja i 2024. Det er 
meir enn halvparten av dei som 
valde kyrkjeleg vigsel i Kvinnherad 
i fjor. 
- Folk frå andre delar av landet, 
til og med frå utlandet, kjem til 
Rosendal for å bli vigde i den 
gamle kyrkja der. Det har nok med 
bygda og kyrkjebygningen å gjera, 
trur sekretær Ann Helen Collins. 

Det kjem færre deltakarar til gudsteneste og andre arrangement i dei 12 kyrkjene i Kvinnherad enn det 
gjorde for ti år sidan. 

2015 2024 2015 2024

Fjelberg og Eid 3958 2502 61 61

Ølve og Hatlestrand 1245 807 46 34

Husnes og Holmedal 7808 4990 70 77

Kvinnherad 4046 3215 101 97

Uskedal 1603 995 70 59

Varaldsøy 577 468 38 36

Ænes 1132 364 94 40

Åkra 644 292 50 22

Totalt 21013 13633

Deltakarar tilsaman Gjenomsnitt per gudsteneste

Det utanlandske paret er britisk, 
og dei kom ikkje berre på grunn 
av kyrkja, men dei ville og feira 
bryllup på vidgjetne Salmon Eye 
uti fjorden.
Så godt som alle som døyr i 
Kvinnherad, får gravferd frå ei 
av kyrkjene. Talet på dei som 
vel bisetjing og urnenedsetjing  
har auka ein god del. Det er dei 
seinaste åra laga til minnelundar 
på ni av gravplassane. Det er von 
om at det i løpet av vinteren kjem 
slike på plass på Fjelberg, Åkra og 
Ænes.
Alle har rett til å bli gravlagde 
på ein av gravplassane. Men 
familane vel sjølve om dei vil ha 
seremoni i høve gravferda, og kva 
slag seremoni. På gravplassen på 
Husnes er ein bit av arealet til-
rettelagt for andre religionar enn 
kristendommen. 
Julaftan er ein unnataksdag i 
kyrkjene. Då er det fullt hus 
overalt. I Kvinnherad er det 
vanleg med gudsteneste i alle 
dei 12 kyrkjene, nokre stader to 
gudstenester for at alle skal få 
plass. Då må alle prestar stilla 
opp, nokre prestar kan ha både 
to og tre gudstenester på ein 
ettermiddag. Det er også knapt 
med organistar, men med eit 
par frilansarar, går det i hop. I 
Holmedal kyrkje har Høyåker 
musikklag i mange år stilt opp og 
sytt for musikken.
- Kva utvikling ser ein i perioden 
2015 – 2024?
- Talet på gudstenester har gått 
ned og dermed har det gjen-
nomsnittlege besøket til kvar 
gudsteneste vore stabilt, seier 
Ann Helen Collins. Kvinnherad 
merkjer seg ut på den måten at 
ein langt større del av dei nyfødde 
vert borne til dåpen og fleire av 
15-åringane konfirmerte enn gjen-
nomsnittet i landet.
- Me lever i eit sekulært samfunn, 
kyrkja står ikkje så sterkt i folk sitt 
medvit som i eldre tider, det kan 
vera ein av grunnane til at færre 
kjem til gudstenestene i kyrkjene. 
Men det er tendens til at fleire 
unge no er meir opptekne av tru 
og religion. Det kan ha saman-
heng med urolege tider ute i 
verda, seier Ann Helen Collins. 
Og så finst det alternative kyrkje-
samfunn nokre stader. 

 Sjur Tjelmeland

At tidene endrar seg, er ikkje noko 
nytt, det har dei alltid gjort, legg 
ho til. Kyrkja må følgja med på 
kor folk går og spørja seg korleis 
ho kan vera ei kristen kyrkje i 
framtida. Ein kan lura på kvifor 
kristenfolket ikkje går til kyrkje 
som før om søndagane. Eg ønskjer 
ærlege svar, viss det er nokon som 
kan gje meg det. 
Storparten av dei faste kyrkjegjeng- 
arane er eldre folk. Dei som er 
midt i livet, kjem sjeldnare til guds- 
teneste. Vi ser at det er helst få 
unge kristne som kjem regelmes-
sig til kyrkje. Men når folk har ein 
spesiell grunn til å gå til kyrkje, 
som dåp eller konfirmasjon, då 
kjem det mange. Det kan sjå ut til 
at mange må ha ein særleg grunn 
for å koma i kyrkja. For meg har 
det alltid vore noko personleg 
ved det å gå til kyrkje, så å seia 
sjølvsagt. 
- Kan kyrkja gjera noko for å få 
fleire til å koma?
- Vi har invitert sokneråda til 
samtale om dette. Vi vil sjå om 
det finst måtar der vi kan leggja 
betre til rette, t.d. for at fleire  
familiar vil koma til gudsteneste. 

Leitt når få kjem

Då må vi få lov til å vera litt 
kreative. Kanskje bør vi ha færre 
tradisjonelle gudstenester, og sjå 
etter litt andre samværsformer i 
håp om å treffa nye målgrupper? 
Kanskje kan éi kyrkje ha guds-
teneste kvar søndag, medan det 
vert færre gudstenester i andre 
kyrkjer? 
Vi vil prøva å få til ein prosess i 
sokneråda, der folk i fellesskap ser 
på heilskapen og ser etter korleis 
vi kan møta nye målgrupper. 
Samfunnet og kulturen endrar 
seg. Det ser ut til at det mellom 
folk flest er mindre kjensle av plikt 
til å vera med i frivillig arbeid. 
Kor hentar vi vår åndelege føde? 
Synest dei kristne i Kvinnherad at 
dei treng kyrkjene og gudstenest-
ene?  Vi kjem ingen veg dersom vi 
held fram som no, seier sokne-
presten.

 Sjur Tjelmeland 

Sett frå prestens ståstad er det leitt når veldig få kjem til gudsteneste i 
kyrkja. Tidene forandrar seg, og kyrkjefolk er ikkje like opptekne som 
før av å gå jamt til kyrkje, seier sokneprest Kjersti Brakestad Boge. 

Kyrkjelydsbladet - September 2025 | Side 7 



Gitle Sandvik var i mange år 
organist i Varaldsøy kyrkje. Han er 
for lengst pensjonist, men følgjer 
godt med i det som skjer i kyrkja 
og er trufast kyrkjegjengar. Ifølgje 
offisiell statistikk møter om lag 
tredjeparten av innbyggjarane på 
Varaldlsøy i gjennomsnitt fram til 
gudsteneste i Varaldsøy kyrkje. 
Det er det høgaste deltakartalet i 
høve til folketalet i kyrkjene i Kvin-
nherad. På Varaldsøy er det på 
jamnen ei gudsteneste i månaden. 
I gjennomsnitt møtte det i 2024 
36 fram til kvar gudsteneste. I 
2015 var talet 38. 
Det er god plass i kyrkja på Varalds- 
øy. Kyrkja er den største i Kvinn-
herad. Der er plass til heile 390 
gudstenestegjester.  
- Kvifor går så stor andel av folket 
på Varaldsøy til kyrkje?
- Det er ikkje godt å seia, eg trur 
det har med tradisjon å gjera, 
seier Gitle Sandvik. I tidlegare 
tider var indremisjonen aktiv 
her, det er nok frukter att av det 
arbeidet. Tidlegare var det ein del 
ungdom blant kyrkjegjengarane, i 
dei seinaste åra er det mest eldre 
folk som går regelmessig til kyrkje.  
- Gjer de noko spesielt for at fleire 
skal koma til gudstenestene?
- Nei, men det er no vanskeleg 
å seia visst. Mange går til guds-

teneste når det er preike i kyrkja 
her. Det er ikkje alltid dei same 
som kjem, men talet held seg 
oppe. Når det er barne- og 
ungdomsgudsteneste, kjem det 
naturleg nok fleire unge, men det 
er færre slike gudstenester no.  
- Kva betyr kyrkja for deg?
- Ein god del. Det er ikkje så mykje 
anna som skjer her. Det hender 
eg reagerer litt på liturgien som 
er i bruk no. Det har kan henda 
samanheng med alderen, eg lærer 
vel litt seint og får ikkje alltid 
liturgien heilt med meg. Og det 
er ikkje alltid presten talar slik eg 
tenkjer, då ser eg på altertavla og 
krossen i kyrkja. 
- Symbol betyr noko, somme tider 
talar dei sterkt til meg. Men det 
avgjerande til slutt er mitt forhold 
til Jesus.  
- Dine finaste stunder i kyrkja?
- Me hadde ei vekking på Varald-
søy i 1987. Fleire gav seg over til 
Jesus, også eg. Det var ei sterk 
oppleving, og ei av dei finaste 
stundene i livet mitt. Eg tykkjer og 
dåp og konfirmasjon er høgtidleg 
og fint. Eg liker å gå til kyrkje, det 
er noko eg ser fram til. Stundom 
er det meir som ei plikt, særleg 
dersom kroppen ikkje er heilt i 
form.

Gitle Sandvik  
- trufast kyrkjemann

 
- Kva er flott med gudstenestene?
- Det kan vera fleire ting, særleg 
gudsteneste i dei store høgtidene, 
som jul og påske, då møter fleire 
opp. Det er god song i kyrkja og 
me kan ha fine stunder rundt nat-
tverdbordet. 
- Så er det gildt å møta kjennin-
gar og snakkast, ikkje minst dei 
gongene me har kyrkjekaffi etter 
gudstenesta.  
- Er det noko som godt kunne 
endrast i gudstenestene?
- Det er vanskeleg å svara på. 
Samfunnet forandrar seg. Verda 
får meir makt over oss og dreg 
oss bort frå kyrkja. Eg har skrive 
i ei bok om kyrkja på Varaldsøy: 
No er det gudsteneste ein gong 
i månaden, kl. 11.00, men og til 
andre tider. Utvikling er blitt til 
avvikling. Folk har det så travelt 
at dei ikkje kjem seg til kyrkje. 
Kanskje er samfunnet meir likeg-
yldig til kyrkja. Men me ser og at 
somme stader, t.d. på Sørlandet, 
strøymer fleire til kyrkja. Det kan 
forandra seg i småbygdene og, 
seier Gitle Sandvik. 

 Sjur Tjelmeland

Korleis vert kyrkja i framtida? 
Etter at sokneprest Kjersti hadde 
sett tema for kvelden fekk Sjur 
Tjelmeland ordet. Gjennom sitt 
arbeid med Kyrkjelydsbladet 
hadde han sett seg inn i statistikk 
og han tok oss med inn i nokon 
refleksjonar kring kyrkjesøking 
lokalt og nasjonalt. Er kyrkja berre 
viktig i kriser og sorg? Då søkjer 
folk til kyrkja, men kva med ein 
vanleg søndag? Kva var annleis før 
og kva treng folk i dag? 
 
Prosten i Sunnhordland Arild 
Steinsland har fått i oppdrag frå 
biskopen vår å sjå på forordnin-
gane for kyrkja i Sunnhordland. 
Kor mange gudstenester skal det 
vera i kvar av dei 12 kyrkjene 

våre? Hans hovudbodskap var at 
vi må arrangere dei gudstenes-
tene der det kjem folk. Om vi 
reduserer tal gudstenester må 
vi likevel ha som mål å auka det 
totale oppmøte. Det er ikkje ein 
reduksjon av ressursar som er 
hovudtema, men kan vi gjere ting 
på ein måte som gjer at vi kan 
tilby noko meir? 
 
Men denne dagen var det ikkje 
slik at dei som sat i kyrkja berre 
skulle lytta. Sokneråda vart op-
pdelt i grupper som skulle drøfte 
ulike tema. Eit overordna mål var 
heile tida: «Kva kan vi som kyrkje 
gjere for å væra aktuelle i dag?» 

Ettermiddag vart til kveld i 
Uskedalen denne torsdagen i 
september. Mange vart engasjerte 
og truleg forsette diskusjonane i 
bilane og i heimar etterpå. Nå skal 
sokneråda seie sitt før prosten 
skal melda tilbake til biskopen.  
 
Sjølv med så mange kloke hovud 
på ein plass vart ikkje spørsmålet 
om korleis kyrkja vert i framtida 
svart ut, men kanskje kom vi noko 
nærare.        

TAa

Det var dette som var tema då representantar frå alle sokneråda våre var samla i Uskedal kyrkje  
andre torsdagen i september.

...har blitt eit populært tiltak. Det 
er mange som synes det er veldig 
kjekt og meiningsfullt å gå på dette 
med barnet sitt. Her kan ein synge, 
eller lytte til song og musikk, saman 
med babyen sin.

Vi samlast onsdagar frå kl. 11.00 – 
12.30, vekselsvis på Rosendalstunet 
og i Valen kyrkje.

BabysongBabysong
Rosendalstunet
24. september 
22. oktober 
5.  november
19. november

Valen kyrkje
1.  oktober
15. oktober
29. oktober
12. november
26. november

Fredag 3. oktober kjem det til å 
krible litt ekstra i magane til to  
av våre tilsette. Då set nemleg 
Kristine Hestad og Jan-Ove Fager-
heim seg på flyet, og set kursen  
mot Addis Abeba i Etiopia.
Dei to vart i fjor haust trekt ut til å 
vera med på Kirkens Nødhjelp sin 
mobiliseringstur dette året. 

- Me gler oss til å bli betre kjent 
med det arbeidet som Kirkens  
Nødhjelp driv. I Etiopia skal me  
få vera med ut på feltbesøk og 
treffe tilsette og lokale samarbeids-
partnarar, seier Kristine.
Turen vil gi praktisk og opplevings- 
basert innsikt i Kirkens Nødhjelp 
sitt arbeid, og bidra til å styrke 
lokalt engasjement i forkant av 
neste års Fasteaksjon.

- Når konfirmantane til våren skal 
samle inn pengar til Kirkens Nød-
hjelp, håpar me at våre inntrykk 
frå turen kan inspirera dei, seier 
Jan-Ove.
- Me ynskjer og å koma rundt og 
ha nokre temakveldar for å skape 
eit engasjement for Fasteaksjonen 
hos folk flest, supplerer Kristine.
 

MOBILISERINGSTUR 
til Etiopia 2025

«Nu solen går ned»
Dette er tema på salmekvelden i Uskedal kyrkje måndag 6. oktober kl. 18.00.

- kveldsbøner og kveldssongar frå Sunnhordland, Haugalandet og heile landet.

Guri L. Ravatn, busett i Ølen, har 
dei siste åra samla inn kvelds-
bøner og -songar, nytta for meir 
enn 50 år sidan.

Slike små bøner er viktige som 
trusuttrykk og som folkeminne. 
Dette er nå blitt til boka “Nu 
solen går ned”. 

Saman med gitarist Kjell Ravatn, 
presenterer Guri innsamlings- 
arbeidet og boka. Det vert 
musikk, opplesing og allsang.

Her vil alle kjenna att gode 
minne frå eigen barndom. Det 
vert høve til å kjøpa boka.

I tillegg til gjesteartistane Ravatn 
vil vi som vanleg på salmekvel-
dane i Uskedalen opna opp 
for salmeynskje. Kantor Eva 
Megyesi og kyrkjekvartetten 
ÆRE vert også med.

Kristian Olav Bringedal

F.v.: Regionskoordinator for Kirkens Nødhjelp Geir Endre Kristoffersen,  
Kristine Hestad og Jan-Ove Fagerheim

I mars 2024 starta gospelkoret Get Together opp med 
øvingar i Valen kyrkje. August same året hadde koret  
sin første opptreden då dei song under jubileums- 
gudstenesta i Husnes kyrkje. Vidare gledde dei kyrkje-
lyden med song i Husnes kyrkje 1. juledag.

Denne hausten inviterer koret til stor GOSPELKONSERT  
i Valen kyrkje søndag 28. september kl. 19.00.

Grethe Svensen, som lenge var med og song i Oslo 
Gospel Choir, kjem og skal vera inspirator for koret under 
øvingar heile helga. Ho vil og synge nokre songar under 
konserten. Proffe musikarar og lydfolk er leigd inn og 
øvingane fram mot konserten er godt i gong.

Repertoiret er henta frå m.a. Oslo Gospel Choir, Bob 
Dylan, Bjørn Eidsvåg og tradisjonell gospel/spirituals.

Koret ynskjer velkomen til ei flott musikalsk oppleving, 
der gospel, den glade bodskapen, vert formidla til alle 
som kjem. Dei ynskjer og å takka sponsorar som stiller 
opp, samt Kvinnheradstiftinga for god støtte.

Velkomen på konsert! 
Kanskje du får lyst til å verta med i koret etterpå?

Gospelkonsert
Valen kyrkje
SØndag 28. sept. kl 19.00

BillettSALG v/ INNGANGEN: Kr 150,-

Get
Together

Grethe Svensen
tidl. Oslo Gospel Choir

med inspirator

Med støtte frå...

Musikarar: Bjarne Øymyr, Bjørn Moe, Christian Meaas Svendsen og Stig Klette

GOSPELKONSERT i Valen kyrkje

Prestesituasjonen i Kvinnherad
Som midlertidig løysing til nye 
prestar er på plass, vert preste-
vikar Astrid Elisabeth Wilborn 
engasjert i 75 % stilling frå 1. 
oktober og ut året. Tidlegare prost 
Svein Arne Theodorsen vert tilsett 
som vikar i 100% frå 30. novem-
ber og til påsken 2026. Begge 
desse vil gjere teneste i fleire av 
sokna i kommunen.

Arild Steinsland 
prost i Sunnhordland

To av stillingane står ledige etter 
at Åse Selsvold slutta i sommar 
og Carsten Mruzek har fått permi-
sjon i eitt år, forklarar prosten. Åse 
har teke til som sokneprest i Ølen 
og Bjoa medan Carsten skal vera 
sokneprest i Namsos.
Stillinga i Husnes og Holmedal sokn 
blei utlyst no i vår med berre éin 
kvalifisert søkjar i Kjetil Kringlebot-
ten. Han blei tilsett i stillinga 10. 
september og tar til umiddelbart. 
Dermed må stillinga som sokne-
prest i Uskedal sokn og Ænes sokn 
lysast ut.

Det er ein utfordrande situasjon når det gjeld prestesituasjonen i Kvinnherad for tida.  
Me har bede prost Arild Steinsland koma med ein status-rapport til lesarane av Kyrkjelydsbladet. 

Åse Selsvold Carsten Mrusek Kjetil Kringlebotten Astrid E Wilborn Svein Arne Theodorsen

Arild Steinsland

F.v.: Regionskoordinator for Kirkens Nødhjelp Geir Endre Kristoffersen,  
Kristine Hestad og Jan-Ove Fagerheim

PIZZAKVELD
for heile familienfor heile familien

Du er velkommen påDu er velkommen på

i Valen kyrkjei Valen kyrkje
Familiearrangement retta mot alle, både unge og eldre. 

Etter ei samling med leik, song og andakt vert det 
servert pizza frå Pizzabakeren. Vidare utover kvelden 
kan dei vaksne la praten gå medan det  
er ulike leikar, spel og aktivitetar for borna.
I haust vert det kun éin Pizzakveld: 

Laurdag 15. november kl. 18.00-20.00

    H u s n e s h a l l e n  2 0 2 5H u s n e s h a l l e n  2 0 2 5

NATTCUPNATTCUP
KRIK Husnes  -  Innebandy KRIK Husnes  -  Innebandy 

100 %  
rusfritt!

Laurdag 8. novemberLaurdag 8. november

Påmeldingsfrist:  
Onsdag 5. november  

1. premie til vinnarlaget i kvar klasse:

   Gåvekort kr 500,- på PIZZABAKEREN

NB!

Alle spelarar er med i trekninga 

   av eit gåvekort på kr. 1000,- frå TrimX

www.kriknattcup.no

Påmelding og info:

kriknattcup.no
- Kl 19.00: Opnings-SHOW
 

- Ca kl. 23.00:  
  KONSERT og «levd liv» v/ 

GRATIS 
inngang!

- Turnering (fram til i 2-3-tida)
- GRATIS T-skjorte  
    til dei 100 første påmelde! 
- Nattcafé med mingling
- Spel PlayStation m.m. 

& KristofferSyversen

30%

Ola Normann 
Markedssjef/Husnes Storsenter

mob +47 932 09 705
tlf +47 53 47 23 68 fax +47 53 47 23 69
email ola.normann@husnessenter.no
adr Postboks 148, 5480 Husnes 
web www.husnessenter.no

Du finn oss i 2. etg  
i Husnes Storsenter

Fredag 12. desember
Kvinnherad kyrkje – 19:30

Laurdag 13. desember
Uskedal kyrkje – 16:00

Valen kyrkje – 18:30

Søndag 14. desember
Hatelstrand kyrkje – 10:00

Åkra kyrkje – 18:00

Konserten er gratis
Frivillig donasjon til Christian: 99006461

KONSERTAR

Ein meditativ konsert fremført på den 
tradisjonelle japanske bambusfløyta shakuhachi

salmar | japansk musikk | improvisasjonar

SHAKUHACHI

Christian Meaas Svendsen       shakuhachi

Dørene opnar 15 min før kvar konsert

SETT AV DATOEN 
ALLEREIE NO...

BRANDØY 
19.-21. juni 2026

www.ims-sommarfest.no

Bli med på...

Me feirar òg at  
Brandøy fyller 60 år!

BASAR onsdag 12. NOVEMBER 
Soknerådet i Kvinnherad kyrkje inviterer til basar 
i Rosendal til inntekt for det lokale kyrkjelydsar-
beidet. «Basargeneral» Ove Tvedt har sagt ja til å 
vera med oss denne kvelden.
Vi vert svært glade om nokon  
vil gje gevinstar til basaren.  
Har du ein gevinst å gje,  
kontakt Irene Haavik  
på sms til 977 86 549

BASAR fredag 19. SEPTEMBER 
Inntekta går til MaMa Children’s Center of Norway 
sitt arbeidet blant fattige i Manila på Filippinene;  
Barneheim, sjukehus, skulegang og sosial hjelp.
* Trekning av loddbøker 
* Åresal
* Kaker, kaffi og saft
* Ove Tvedt fortel om  
   MaMa sitt arbeid 
Heile familien er velkomne!

God påske! Kristus er oppstått!

God påske! Kristus er oppstått!
Frå Tårnagent-samlinga  

i Husnes kyrkje i mars

Tysdag 3.juni tok til med bra ver, 
men ein nokså hissig søraust-vind, 
så me vart litt usikre på om me 
kunne sleppa borna ut i kano...  
 
Heldigvis stilna det, og om etter-
middagen var 14 born og 16 vak-
sne samla i Ferjevågen. Varm grill 
stod klar, og alle kosa seg med  
pølser, brød og brus. Kristine Hestad  
tok oss med ned til  sjøkanten,   
der ho hadde laga kulissene klare 
for  bibelforteljing. Temaet var  
om då læresveinane fekk mykje 
fisk i garnet når Jesus gav dei råd.  
 

 

Borna gjekk inn i rollar som både 
læresveinar og Jesus. Ein kano vart 
nytta som båt, og dei hadde fiskar 
(kunstige, rett nok) på «bålet».
 
Etterpå var det høve til å ta ein 
liten tur med kanoane som idretts-
laget velvillig stiller til rådvelde. 
Litt dumt at det tok til å regna, 
men det hindra ikkje padle-iveren. 
Grillen var framleis varm, og dei 
mest frostige fekk varma seg før 
dei skulle heim att. Det såg ut til 
at det var ein fornøgd gjeng som 
deltok! 

Takk til alle som var med! 

Til heile kommunen
Sidan 2022 har Kyrkjelydsblad for 
alle sokna i Kvinnherad kommune 
tre gonger i året kome i postkassa 
til alle som mottek fulldistribu-
sjonsutgåvene til Grenda. Med 
jamne mellomrom nemner me 
at det er  høve til å gi ei gåve til 

bladet. Ein kan gje på Vipps eller  
nytta kontonr. 3208.27.67117 
Me som jobbar med bladet håpar 
sjølvsagt det er mange som set pris 
på innhaldet og vil vera med på 
denne satsinga. Det er mykje flott 
som rører seg i kyrkjelydane våre, 
som fortener å få fokus.

Utan støtte frå det lokale nærings-
livet og gåver frå privatpersonar 
kan me ikkje laga dette bladet slik 
me gjer det idag. 
Takk til kvar og ein av dykk som 
ynskjer å vera med og gje ei frivillig 
gåve.

Skaparverkets dag

Vil du vera med å gi ei gåve til bladet?

Dette året var soknerådet på Varaldsøy vertskap for Skaperverkets dag,  
som er eit samarbeids-prosjekt mellom Varaldsøy sokneråd og  
Ølve og Hatlestrand sokneråd. 

Vil du bli fast givar til kyrkjelydsbladet? 
Nytt QR-koden på Vipps. Du kan sjølv 
velje kva sum du ønskjer å gi og har  
moglegheit til å avslutte tenesta når  
ein sjølv ønsker det. 

Slekters
Eid kyrkje
Dåp
25.05  Mina Eide Lie
05.05  Lotta Sjo Eide
08.06  Sanna Kleveland Blom
31.08  Abel Huynh Mehammer
31.08  Johannes Eik Tofte
31.08  Astrid Polden Kloster
31.08  Mio Fjelberg Benjaminson

Gravferd/bisetting
30.04  Idar Bjarne Irgens................................ f. 1930
08.05  Nilas Arne Tofte................................... f. 1949
22.05  Aud Kirsten Eide.................................. f. 1934
23.05  Hjørdis Eide.......................................... f. 1932
28.05  Eivind Magnus Nøsterud Hvidevold....f. 1984
13.06  Gunvor Helene Langøy........................ f. 1939
20.06  Johanna Kloster................................... f. 1934
02.07  Johannes Malvin eide.......................... f. 1937
09.07  Tommy Timenes.................................. f. 1973
14.08  Olaug Tofte Eide................................... f. 1937
02.09  Thorvald Martin Karlsen...................... f. 1921
04.09  Fredrik Eriksen..................................... f. 1943

Fjelberg Kyrkje
Gravferd/bisetting
15.05  Per Jarle Nordhus................................ f. 1954

Vigsel
03.05  Sølvi Marie Berge & Eirik Dreyer Karlsen
08.08  Veslemøy Solheim & Mats Mjøs Andersen

Holmedal Kyrkje
Dåp
06.04  Olav Askeland Hjelmeland

Gravferd/bisetting
09.04  Ingrid Sandvoll..................................... f. 1938

Valen Kyrkje
Dåp
24.05  Teo Tvedt Hoffsbakken
01.06  Oliver Vågenes Johnsen
01.06  Thea Solheim Helland
01.06  Markus Eik Haugland
15.06  Mileah Handeland
31.08  Athena Rein

Gravferd/bisetting
12.08  Gunnar Handeland.............................. f.1944

Vigsel
24.05  Jenny Tvedt Sundal  
            & Alexander Nilsen Hoffsbakken
30.08  Ingunn Askeland & Lars Arve Sæbø

Husnes Kyrkje
Dåp
13.04  Fredrik Yri Sunde
13.04  Mia Hjelmeland
20.04  Linnea Sofia Hardeland Kloster
08.06  Tobias Teigen Kaldestad
08.06  Johanne Tangstad Ekeland
08.06  Luca Overskeid-Tofte
10.08  Oskar Teigen Espevik
10.08  William Jensen Olufsen
10.08  Theodor Leander Skansen
04.08  Jesper Lillesand Emmerhoff

Gravferd/bisetting
08.04  Hildur Anlaug Onarheim...................... f. 1938
10.04  Målfrid Helvik...................................... f. 1947
25.04  Lars K Åsvang....................................... f. 1943
30.04  Signe Torill Haugen.............................. f. 1951
21.05  Inge Torleiv Voster............................... f. 1938
25.06  Svenn Bjarne Vatterdal........................ f. 1945
01.07  Marta Kaldestad.................................. f. 1930
10.07  Ruth Henriksen.................................... f. 1931
15.07  Karsten Malvin Sundfjord.................... f. 1941
18.07  Margit Hansine Isaksen....................... f. 1938
25.07  Gitle Andreas Helland.......................... f. 1944
07.08  Finn Kjell Eliassen................................ f. 1950
15.08  Julie Helmine Grønstøl........................ f. 1933
19.08  Olav Johan Handeland......................... f. 1934
19.08  Knut Sæbjørn Røssland........................ f. 1931

Vigsel
09.08  Lisbeth Raudstein Tofte & Jonar Golten

Kvinnherad Kyrkje
Dåp
06.04  Eilin Mathiesen Bøyum
25.05  Tomine Amundsen Tvedt
08.06  Ylva Skeie Johansen
22.06  Amund Inntveit Hjelmeland
22.06  Albert Tveito Fausk
22.06  Gustav Tveito Fausk
03.08  Knut Hjelmeland

        01.04. - 05.09. 2025

Gravferd/bisetting
04.04  Kristi Moss Øye.................................... f. 1933
29.04  Sverre Øyerhamn................................. f. 1946
04.06  Alv Hanstvedt...................................... f. 1957
05.06  Tore Moen........................................... f. 1946
06.06  Leiv Kroka............................................ f. 1943
12.06  Bjørg Mehus........................................ f. 1937
19.06  Kjell Gjuvsland..................................... f. 1947
24.06  Gunnar Bruflat..................................... f. 1930
31.07  Lars Guddal.......................................... f. 1930
13.08  Ingrid Høyland..................................... f. 1938

Vigsel
10.05  Emilie Kaldestad  
            & Lars Kristian Marcusson Nesheim
31.05  Therese Ingebrigtsen Sandven & Jan-Erik Nordvik
07.06  Inga Birgitte Aarseth & Vidar Stene Hellås
21.06  Anna Elisabeth Øyrehagen Akselvoll  
            & Magnus Gullestad Eikemo (Baroniet)
21.06  Silje Raaen Brattebø & Morten Sandnes Fosse
28.06  Ingrid Andrea Miljeteig  
            & Torbjørn Janardan Storegjerde
26.07  Unni Bryn & Knut Eikefjord
26.07  Irene Fausk Crnic & William Hansen
16.08  Jeaneth Eide Knudsen & Lars Guterud
16.08  Elisabeth Hellesøy & Fabian Strøm Ølstørn
30.08  Ingebjørg Kjærevik & Sigurd Seim (Baroniet)

Uskedal Kyrkje
Dåp
27.04  Eivor Gjerde Eik
22.06  Ada-Marie Kjærland Kaldestad
22.06  Emma Sjo Haugland
22.06  Vilde Myklebust
22.06  Joar Myhre
17.08  Johan Nilsen Stensletten
17.08  Ada Bø Myklebust

Slekters gang
        01.04. - 05.09. 2025

Gravferd/bisetting
06.05  Signe Otelie Eidsvik.............................. f. 1928
06.05  Lars Inge Olsen.................................... f. 1957
17.07  Anne Grete Musland........................... f. 1938
01.08  Ragnar Voll........................................... f. 1948

Vigsel
31.05  Enny-Helen Bendiksen & Stian Kleven Rød
21.06  Maria Leite Kallevik & Erik Rasmussen

Varaldsøy Kyrkje
Inga hendingar

Ænes Kyrkje
Gravferd/bisetting
26.06  Aud Irene Flatebø................................ f. 1949

Hatlestrand Kyrkje
Dåp
17.04  Ella Skjelbreid Netland
31.08  Liam Elgås Jacobsen

Gravferd/bisetting
20.05  Bente Marie Torget Knudsen...............f. 1956

Ølve Kyrkje
Dåp
17.08  Lavrans Dahle Børve

Gravferd/bisetting
28.08  Helga Elisabeth Lønningen

Åkra Kyrkje
Dåp
20.04  Tiril Vågen
08.06  Magnus Vågen Skaar
08.06  Morten Bakka

Vigsel
19.07  Renate Kristin Weberg & Audun Steinar Vågen

Kyrkjekalender
Valen kyrkjeHusnes kyrkje Holmedal kyrkjeUskedal kyrkje Eid kyrkje Fjelberg kyrkje

21.09.	 11:00	 Husnes kyrkje	 Pål Dale	 Brandøy	 Konfirmantpresentasjon
21.09.	 11:00	 Ølve kyrkje	 Kjersti Boge		
21.09.	 17:00	 Åkra kyrkje	 Kjersti Boge	 NMS Misjonsprosjekt	 Nattverd
28.09.	 11:00	 Hatlestrand kyrkje	 Kjetil Kringlebotten	 Kyrkjelydsarbeidet	 Nattverd
28.09.	 11:00	 Eid kyrkje	 Carsten Mrusek	 Normisjon	 Nattverd
28.09.	 17:00	 Kvinnherad kyrkje	 Kjetil Kringlebotten	 IKO	 Nattverd
05.10.	 11:00	 Husnes kyrkje	 Astrid E Wilborn	 Ma Ma Children	 Nattverd
05.10.	 17:00	 Varaldsøy kyrkje	 Astrid E Wilborn	 Stefanusalliansen	 Nattverd
12.10.	 11:00	 Holmedal kyrkje	 Jan Ove Totland	 Stefanusalliansen	 Nattverd
12.10.	 17:00	 Uskedal kyrkje	 Jan Ove Totland	 Frelsesarmeen	 Nattverd
12.10.	 17:00	 Ølve kyrkje	 Astrid E Wilborn	 Konfirmantarbeidet	 Nattverd
19.10.	 11:00	 Eid kyrkje	 Kjersti Boge	 Kirkens Nødhjelp	 Familiegudst. Bøker til  
					     4-, 5- og 6-åringer.
19.10.	 11:00	 Åkra kyrkje	 Kjetil Kringlebotten	 Kyrkjelydsarbeidet	 Familiegudst. Bøker o.l.  
					     til 0-12-åringar.
19.10.	 17:00	 Kvinnherad kyrkje	 Kjersti Boge	 Kyrkjelydsarbeidet	 Familiegudsteneste. 
					     Hausttakkefest. Bøker til  
					     4-, 5- og 6-åringar.
19.10.	 17:00	 Valen kyrkje	 Kjetil Kringlebotten	 Kyrkjelydsarb./Trusoppl.	 Familiegudst. Bøker til  
					     4- og 5-åringar.
26.10.	 11:00	 Hatlestrand kyrkje	 Astrid E Wilborn	 Misjon uten grenser	 Nattverd
26.10.	 17:00	 Husnes kyrkje	 Astrid E Wilborn	 Kyrkjelydsarbeidet	 Nattverd
02.11.	 11:00	 Eid kyrkje	 Astrid E Wilborn	 Sjømannskyrkja	 Minnegudsteneste. Nattverd.
02.11.	 11:00	 Uskedal kyrkje	 Kjetil Kringlebotten	 Umbred (Barneheim i India)	 Minnegudsteneste. Nattverd.
02.11.	 11:00	 Kvinnherad kyrkje	 Kjersti Boge	 Blå Kors i Norge	 Minnegudsteneste. Nattverd.
02.11.	 17:00	 Ølve kyrkje	 Kjetil Kringlebotten	 Blå Kors i Norge	 Minnegudsteneste. Nattverd.
02.11.	 17:00	 Varaldsøy kyrkje	 Kjersti Boge	 Kirkens Nødhjelp	 Minnegudsteneste. Nattverd.
02.11.	 18:00	 Husnes kyrkje	 Astrid E Wilborn	 Ikkje takkoffer	 Minnegudsteneste
09.11.	 11:00	 Fjelberg kyrkje	 Astrid E Wilborn	 Sjømannskyrkja	 Nattverd 
		  Ferje frå Sydnes kl. 10.20. Kyrkjeskyss til Sydnes og Borgundøy like etter gudstenesta.

NB! Det kan verta endringar i lista. Sjå etter annonser i lokalavisene, 
på www.kvinnherad.kyrkja.no eller bruk denne QR-koden på mobilen din: 

Dato	 Tid	 Kyrkje/bedehus	 Prest	 Takkoffer	 Opplysningar 

Foto av kyrkjene: Gunnar Langeland

09.11.	 11:00	 Holmedal kyrkje	 Kjetil Kringlebotten	 Kyrkjelydsbladet	 Nattverd
13.11.	 17:30	 Ølve kyrkje	 Kjersti Boge		  Barnesanggudsteneste
16.11.	 11:00	 Eid kyrkje	 Pål Dale	 Kyrkjelydsbladet	
16.11.	 11:00	 Kvinnherad kyrkje	 Kjersti Boge	 Kyrkjelydsarbeidet	 Nattverd
16.11.	 17:00	 Hatlestrand kyrkje	 Kjersti Boge	 Mercy Ships	 Nattverd
23.11.	 11:00	 Husnes kyrkje	 Astrid E Wilborn	 Frelsesarmeen	 Nattverd
30.11.	 11:00	 Kvinnherad kyrkje	 Kjersti Boge	 Kirkens Nødhjelp	 Nattverd
30.11.	 17:00	 Eid kyrkje	 Svein Arne Theodorsen	 Kyrkjelydsarbeidet	 Lysmesse
30.11.	 17:00	 Valen kyrkje	 Kjetil Kringlebotten	 Brandøy	 Lysmesse
30.11.	 18:00	 Ølve kyrkje	 Kjersti Boge	 Framnes VGS	 Lysmesse
07.12.	 11:00	 Husnes kyrkje	 Astrid E Wilborn	 Kyrkjelydsarbeidet	 Nattverd
07.12.	 19:00	 Kvinnherad kyrkje	 Kjersti Boge	 Brandøy	 Lysmesse
14.12.	 11:00	 Eid kyrkje	 Svein Arne Theodorsen	 Den Norske Israelsmisjon	 Nattverd
14.12.	 11:00	 Valen kyrkje	 Kjetil Kringlebotten	 Kirkens Bymisjon	 Nattverd
14.12.	 16:00	 Uskedal kyrkje	 Kjetil Kringlebotten	 Kyrkjelydsarbeidet	 Lysmesse

Åkra kyrkjeÆnes kyrkje Varaldsøy kyrkjeKvinnherad kyrkje Hatlestrand kyrkje Ølve kyrkje

Dato	 Tid	 Kyrkje/bedehus	 Prest	 Takkoffer	 Opplysningar 

Dåpskjolar og anna utstyr til utlån 
 

Ikkje alle har ein dåpskjole tilgjengeleg. Det er heller ikkje eit plagg som vert nytta så ofte.  
I Kvinnherad har vi dåpskjolar som kan lånast gratis i samband med barnedåp,  
både i Kvinnherad kyrkje og på kontoret på Valen. 

Ta gjerne kontakt med oss på kyrkjekontoret så kan de få sjå og prøva dåpskjolane.

Kyrkja har og lysestakar og anna utstyr til utlån i samband med gravferder.  
Spør gjerne etter, så hjelper vi deg. 

Ta kontakt: Tlf.: 90 53 19 10 (ikkje SMS) - E-post: post.kyrkja@kvinnherad.kommune.no

Kyrkjelydsbladet - September 2025 | Side 17 



www.facebook.com/kyrkjakvinnherad LIK OSS PÅ

www.instagram.com/kyrkjakvinnherad 

www.kvinnherad.kyrkja.no

Døgnvakt: 53 48 00 33  - Mail: post@hk-byraa.no 

KORREKTUR Kontroller og meld tilbake på e-post

Deisign • Trykkeri • Profilering
trygve@skagprofilera.no Onarheimsvegen 4, 5460 Husnes +47 996 19 349           SKAG PROFILERA

Interflora | Anne Maries Blomster
02.04.2025

SKISSE         Annonse: 05

Lås deg inn i 
butikken med:

HUSNES ØLVE

Tlf.: 53 48 00 00 
Mail: post@oybygg.com

Denne annonse-plassen kan verta din!
Ta kontakt med Jan-Ove Fagerheim!
jan.ove.fagerheim@kvinnherad.kommune.no
Mobil: 913 45 042



Støtt annonsørane våre!  
- utan dei, ingen Kyrkjelydsblad! 

Husnes
Tannlegesenter

Månd. - fred.: 08.00-16.00
Tlf. 53 47 70 00

Du kan gjerne gje  
ei gåve til bladet på 

Vipps-nummer: 537407

TEIGEN

Meir enn 40 år med bil

Motorstopp? Skade?
Få leiebil på forsikringen gjennom oss!
Vi ordner alt med ditt forsikringsselskap.

www.vestbilutleie.no

Husnes



Redaksjonen har intervjua dirigenten for koret  
Rebekka Attramadal.

Kvifor valde de dette prosjektet?
I studietida mi var eg med på å framføra fleire klas-
siske korverk. Etter at eg flytta tilbake til Kvinnherad 
for 10 år sidan, har eg ønskt å setja opp eit stort 
korverk. Det var naturleg å velja Mozart sitt Requiem 
fordi det er vakker og mektig musikk.

Skal de ha med fleire musikarar?
Ja, Eva Megyesi og Dinu Serfezi vert med på tangen-
tar og bratsj. Noko av det kjekkaste er at det kjem 
born som er med på fleire satsar. Dessutan får vi med 
oss 4 profesjonelle songsolistar. To av desse er Tore 
Kloster og Jeanne Marie LaFrance.

Dette kostar vel pengar?
Ja, det kostar pengar å hyra inn profesjonelle musik-
arar, men vi var heldige å få stønad frå Sparebank 1.

Korleis går det med innøvinga?
Vi har alt øvd i fleire månader. For eit bygdekor er 
dette ei utfordring å øva inn. Det som er kjekt med 
teknisk vanskeleg musikk, er at vi får utvikla oss.  
No ligg vi bra an i løypa, og gler oss til konserten.

Heilt til sist Rebekka, kva er eit requiem?
I den katolske kyrkje ber dei 2. november for dei 
døde, so eit requiem er ei sjelemesse.

Reidar

Mozart’s Requiem
i Kvinnherad kyrkjeCantus Firmus framfører  

Mozart sitt Requiem 1. november


